
				இப்பக்கம் சரிபார்க்கப்பட்டது.

64✽கம்பன் கண்ட ஆட்சியில் அரசியல், சமூகம்








 
வருணிக்கிறான். மேகம் கருத்துச் சூல் கொள்கிறது. நீர் வளம் சுமந்து திரிகிறது. மேகம் அதனை மழையாகப் பொழிந்து மண்ணக மாந்தரை வாழ வைக்கிறது. அதனால் மேகம், நீர் வளத்தை இழந்து விடுகிறது. நீர்வளத்தை சூல் கொண்ட மையால் கருத்து இருந்த மேகம்—மழைபெய்தவுடன் வெளுத்துப் போகிறது. எப்படி? பொருளுடையோர் தம்மை இரந்து வருவோருக்கு வழங்கி, பின்வரும் இரவலர்களுக்குப் பொருள் தர இயலாமல் நாணுவது போல் என்கிறான் கம்பன். ஈட்டிய பொருளில் வாழ்வின் தேவைக்குப் போக மீதிச் செல்வம் சமூகத்திற்கே சொந்தம்.




“மன்கல் இல் பெருங் கொடை மருவி, மண் உளோர்

உள்கிய பொருள் எலாம் உதவி, அற்ற போது

எள்கல் இல் இரவலர்க்கு ஈவது இன்மையால்,

வெள்கிய மாந்தரின் வெளுத்த–மேகமே”






 (கம்பன்-4251) 

என்ற கம்பன் பாடல் நினைந்து நினைந்து ஒழுகலாறாக ஏற்கத் தக்கது.

				 இப்பக்கம் கடைசியாக 2 மார்ச்சு 2021, 10:20 மணிக்குத் தொகுக்கப்பட்டது.

